
kAverIpUjA

காவேரீபூஜா

॥ ஶ்ரீ க³ணேஶாய நம: ॥ ஶ்ரீ கு³ருப்⁴யோ நம: ॥
ஸங்கல்ப: ।
விஶேஷேண மத்ஸம்ப³ந்தி⁴ஸமஸ்தபாபக்ஷயார்த²ம்
ஸௌமங்க³ள்யஸௌபா⁴க்³யஸந்தாநஸௌக்²யாயுராரோக்³யஸித்³‍த்⁴யர்த²ஞ்ச ஶ்ரீ
காவேரீ
பூஜாம் கரிஷ்யே ॥ க⁴ண்டாநாதா³தி³த்⁴யாநாந்தம் க்ரு’த்வா ॥இமம்மே ஸுஶோமயா
।
ஆபோ வா இத³ம் ஸர்வம் ஆப ௐ ॥
தே³வதா ஆவாஹநம் ।
ௐ பூ:⁴ காவேரீம் ஆவாஹயாமி ॥ ௐ பு⁴வ:இத்யாதி³நா காவேரீமாவாஹ்ய ॥
மருத்³வ்ரு’தே⁴ மஹாலக்ஷ்மீஸ்ஸஹ்யகந்யா ஸரஸ்வதீ ।
அக³ஸ்த்யபத்நீ காவேரீ லோபாமுத்³ரா வரப்ரதா³ ॥
கமண்ட³லுஸமுத்பந்நா ஸர்வதீர்தா²தி⁴தே³வதா ।
விரஜா த³க்ஷிணா க³ங்கா³ ப்³ரஹ்மவிஷ்ணுஶிவாத்மிகா ॥
சதுர்வித⁴ப²லோத்³தா⁴த்ரீ சதுராநநகந்யகா ।
ஸர்வாபீ⁴ஷ்டப்ரதா³த்ரீ ச நாம்நாம் ஷோட³ஶகம் ஸ்ம்ரு’தம் ॥
ஏபி⁴ர்நாமபதை³ர்நித்யம் பூஜயேத்³ப⁴க்திமாந்நர: ॥
த்⁴யாநம் ।
ௐ அச்ச²ஸ்வச்ச²லஸத்³து³கூலவஸநாம் பத்³மாஸநாத்³‍த்⁴யாஸிநீம்

ஹஸ்தந்யஸ்தவராப⁴யாப்³ஜகலஶாம் ராகேந்து³கோடிப்ரபா⁴ம் ।
பா⁴ஸ்வத்³பூ⁴ஷணக³ந்த⁴மால்யருசிராம் சாருப்ரஸந்நாநநாம்

ஶ்ரீ க³ங்கா³தி³ஸமஸ்ததீர்த²நிலயாம் த்⁴யாயாமி காவேரிகாம் ॥
ஆவாஹநம் ।
ஶ்ரீகண்ட²விஶ்வேஶ்வரஸந்நிபா⁴நி லிங்கா³நி யத்³ரோத⁴ஸி லக்ஷகோட்ய: ।

ஜலப்ரவாஹேபி ச கோடிகோட்ய: கவேரஜாயாஶ்ஶிவமூர்தயஸ்ஸ்யு: ॥
பயாம்ஸி தீர்தா²நி ஶிலாஶ்ச தே³வதா தி³வௌகஸோ வாலுகதாம் ப்ரபந்நா: ।
அதோ நதீ³ஸஹ்யகி³ரிப்ரஸூதா ஸரித்ஸுமுக்²யாமநுஜைரலப்⁴யா ॥
ரத்நாஸநம் ।
ஆதா³வாதி³ விதா⁴த்ரு’மாநஸஸுதா பஶ்சாத்கவேராத்மஜா

பூ⁴ய:கும்ப⁴ப⁴வஸ்ய தஸ்ய த³யிதா தஸ்மாந்நதீ³ரூபிணீ ।
ஶ்ரீரங்கா³துலகும்ப⁴கோ⁴ணவிலஸந்மாயூரமத்³‍த்⁴யார்ஜுந

ஶ்வேதாரண்யமுக²ஸ்த²லேஷுமஹிதா ஸஹ்யாத்³ரிஜா த்³ரு’ஶ்யதே ॥
பாத்³யம் ।
மருத்³வ்ரு’தே⁴ மஹாதே³வீ மஹாபா⁴கே³ மநோஹரே ।
ஸர்வாபீ⁴ஷ்டப்ரதே³ லோகமாத: பாத்³யம் த³தா³மி தே ॥
மருத்³வ்ரு’தே⁴மாந்யஜலப்ரவாஹே கவேரகந்யே நமதாம் ஶரண்யே ।
மாந்யே ஜக³த்பூஜ்யதமப்ரபா⁴வே காவேரிகாவேரி மம ப்ரஸீத³ ॥
அர்க்⁴யம் ।
ஸஹ்யபாதோ³த்³ப⁴வே தே³வி ஶ்ரீரங்கோ³த்ஸங்கா³மிநி ।
காவேரீநாமவிக்²யாதே க்³ரு’ஹாணார்க்⁴யம் நமோऽஸ்துதே ॥
ப்ராசீநவாக்கீர்தித புண்யகீர்தே கல்யாணிப⁴க்தேப்ஸிததா³நது⁴ர்யே ।
கும்போ⁴த்³ப⁴வப்ரேரிதகு³ம்பி⁴தார்தே² காவேரிகாவேரி மம ப்ரஸீத³ ॥
ஆசமநம் ।
ஶ்ரீஸஹ்யஶைலதநயே ஸர்வாஸஹ்ய நிவாரிணி ।
ப்ரஸாத³ம் குரு மே தே³வி ப்ரஸந்நாப⁴வ ஸர்வதா³ ॥
ஸம்ஸாரவிஸ்ரம்ஸிநி ஸம்ஸ்க்ரு’தாநாம் ஸர்வாக⁴ஸம்ஹாரிணி ஸர்வவந்த்³யே ।
ஸமஸ்தலோகைகஶரண்யமூர்தே காவேரிகாவேரி மம ப்ரஸீத³ ॥
பஞ்சாம்ரு’தஸ்நாநம் ।
துலாமாஸேது காவேரீ ஸர்வதீர்தா²ஶ்ரிதா நதீ³ ।
பஞ்சபாதக ஸம்ஹர்த்ரீ வாஜிமேத⁴ப²லப்ரதா³ ॥
ப⁴க்தாநுகம்பே முநிபா⁴க்³யலக்ஷ்மி நித்யே ஜக³ந்மங்க³ளதா³நஶீலே ।
நிரஞ்ஜநே த³க்ஷிணதே³ஶக³ங்கே³ காவேரிகாவேரி மம ப்ரஸீத³ ॥

ஶுத்³தோ⁴த³கஸ்நாநம் ।
காவேரீதீரஜந்மாந: ம்ரு’க³பக்ஷிமஹீருஹா: ।
தத்³வாரிஶீதவாதைஶ்ச ஸ்ப்ரு’ஷ்டாமுக்திம் ப்ரயாந்தி வை ॥
மோக்ஷஶ்ரியோபாஸித பாத³பத்³மே நித்யேஹரீஶத்³ருஹிணஸ்வரூபே ।
ஸதா³ஶிவேதா⁴த்ரு’வரப்ரஸாதே³ காவேரிகாவேரி மம ப்ரஸீத³ ॥
வஸ்த்ரம் ।
கவேரகந்யேகாவேரி நிம்நகா³நாத²நாயிகே ।
வஸ்த்ராணிவஸபூ⁴வஸ்த்ரே பு⁴க்திமுக்திப்ரதா³யிநி ॥
தே³வர்ஷிபூஜ்யே விமலே நதீ³ஶேபராத்பரேபா⁴வித நித்யபூர்ணே ।
ஸமஸ்தலோகோத்தமதீர்த²மாத: காவேரிகாவேரி மம ப்ரஸீத³ ॥
யஜ்ஞோபவீதம் ।
ஸர்வயஜ்ஞாஶ்ரயதடே ஸர்வயஜ்ஞஸஹாயிநி ।
யஜ்ஞாங்க³ஸம்ப⁴வே தே³வி ஸர்வயஜ்ஞப²லப்ரதே³ ॥
கலிப்ரபூ⁴தாகி²லதோ³ஷநாஶேவிஶுத்³த⁴விஜ்ஞாநஜலப்ரவாஹே ।
கத³ம்ப³கல்ஹாரகத³ம்ப³பூர்ணே காவேரிகாவேரி மம ப்ரஸீத³ ॥
மங்க³ளத்³ரவ்யம் ॥ ஹரித்³ராம் குங்குமம் ।
ஜயதே³வி ஜக³ந்மாதர்லோபாமுத்³ரே புராதநே ।
ஜயப⁴த்³ரே ப⁴வோத்³தா⁴ரி மங்க³ளே மங்க³ளப்ரதே³ ॥
ப்ரஸீத³காருண்ய கு³ணாபி⁴ராமே ப்ரஸீத³ கல்யாணதரப்ரவாஹே ।
ப்ரஸீத³ காமாதி³ஹரேபவித்ரே காவேரிகாவேரி மம ப்ரஸீத³ ॥
க³ந்த⁴ம் ।
சந்த³நாக³ருகஸ்தூரீ ஹிமவாலுககேஸரை: ।
ராங்கவைஸ்ஸாங்கவைர்யுக்தம் க³ந்த⁴ம் ஸ்வீகுரு ஸஹ்யஜே ॥
ஆத்³யே பரே சிந்மயபுண்யபாதே³ பசேளிமப்ரௌட⁴கவேரபா⁴க்³யே ।
அநந்யஸாதா⁴ரண வைப⁴வாட்⁴யே காவேரிகாவேரி மம ப்ரஸீத³ ॥
அக்ஷதாந் ।
யஸ்யாம் ஸக்ரு’த்ஸ்நாநமாத்ராந்நரோऽக்ஷய்யப²லம் லபே⁴த் ।
நக்ஷத்ரமால்யவச்சு²ப்⁴ராமக்ஷதைரர்சயாம்யஹம் ॥

ஆப⁴ரணம் ।
கிரீடஹாரகேயூரகுண்ட³லாங்க³த³கங்கணை: ।
ஹம்ஸகைர்மேக²லாத்³யைஶ்ச பூ⁴ஷயேத்வாம் மருத்³வ்ரு’தா⁴ம் ॥
தாடங்காதி³கம் ।
தாடங்கம் கண்ட²ஸூத்ரஞ்ச ஸிந்தூ³ரம் கஜ்ஜலாதி³கம் ।
ஸௌமங்க³ள்யப்ரதே³தே³வி க்³ரு’ஹாணாக³ஸ்த்யவல்லபே⁴ ॥
புஷ்பாணி ।
துளஸீபி³ல்வமந்தா³ரகுஶாக்³ரஶதபத்ரகை: ।
இந்தீ³வரை:கோகநதை³ர்ஹல்லகை:கமலைரபி ॥
கல்ஹாரை:புண்ட³ரீகைஶ்ச புஷ்பைஸ்ஸௌக³ந்தி⁴காதி³பி: ⁴ ।
ஜாதீசம்பகபுந்நாக³மல்லிகாகேதகாதி³பி:⁴ ॥
ஸுரபி⁴த்³ரோணவாஸந்தீ க³ந்த⁴ராஜகத³ம்ப³கை: ।
புஷ்பைஸ்ஸஹ்யஸுதேமாதர்வேண்யலங்கரணம் குரு ॥
ப³ஹுஜந்மக்ரு’தாநேகவாஸநாவாஸிதாத்மபி: ⁴ ।
தி³வ்யைஸ்ஸுமவரை:பூஜ்யாம் பூஜயேத்புஷ்பஜாதிபி: ⁴ ॥
அதா²ங்க³பூஜா ।
மருத்³வ்ரு’தா⁴யை நம: - பாதௌ³ பூஜயாமி । மஹாலக்ஷ்ம்யை-
கு³ல்பௌ² । ஸஹ்யகந்யகாயை - ஜங்கே⁴ । ஸரஸ்வத்யை-ஜாநுநீ ।
அக³ஸ்த்யபத்ந்யை - மத்⁴யம் । காவேர்யை - நாபி⁴ம் । லோபாமுத்³ராயை -

ஹ்ரு’த³யம் । வரப்ரதா³யை -ஸ்தநௌ । கமண்ட³லுஸமுத்பந்நயை -

பா³ஹூ । ஸர்வதீர்தா²தி⁴தே³வதாயை - கண்ட²ம் । விரஜாயை - நாஸிகாம் ।
த³க்ஷிணக³ங்கா³யை - ஶ்ரோத்ரே । ப்³ரஹ்மவிஷ்ணுஶிவாத்மிகாயை - நேத்ரே ।
சதுர்வித⁴ப²லோத்³தா⁴த்ர்யை - வக்த்ரம் । சதுராநந கந்யகாயை -

ஶிர: । ஸர்வாபீ⁴ஷ்டப்ரதா³த்ர்யை நம: -ஸர்வாண்யங்கா³நி பூஜயாமி ॥

॥ ஶ்ரீகாவேர்யஷ்டோத்தரஶதநாமாவளி: ॥

ௐ அநந்த-கு³ண-க³ம்பீ⁴ராயை நம: ।
ௐ அர்கபுஷ்கர-ஸேவிதாயை நம: ।
ௐ அம்ரு’தஸ்வாது³-ஸலிலாயை நம: ।

ௐ அக³ஸ்த்யமுநி-நாயிகாயை நம: ।
ௐ ஆஶாந்த-கீர்தி-திலகாயை நம: । 5।
ௐ ஆஶுகா³க³ம-வர்த்³தி⁴ந்யை நம: ।
ௐ இதிஹாஸ-புராணோக்தாயை நம: ।
ௐ ஈதிபா³தா⁴-நிவாரிண்யை நம: ।
ௐ உந்மத்தஜந-தூ³ரஸ்தா²யை நம: ।
ௐ ஊர்ஜிதாநந்த³-தா³யிந்யை நம: । 10।
ௐ ரு’ஷிஸங்க⁴-ஸுஸம்வீதாயை நம: ।
ௐ ரு’ணத்ரய-விமோசநாயை நம: ।
ௐ லுப்த-த⁴ர்ம-ஜநோத்³தா⁴ராயை ।
ௐ லூநபா⁴வ-விவர்ஜிதாயை நம: ।
ௐ ஏதி⁴தாகி²ல-லோகஶ்ரியை நம: । 15।
ௐ ஐஹிகாமுஷ்மிக-ப்ரதா³யை நம: ।
ௐ ஓங்காரநாத³-நிநதா³யை நம: ।
ௐ ஓஷதீ⁴க்ரு’த-ஜீவநாயை நம: ।
ௐஔதா³ர்யகு³ண-நிர்தி³ஷ்டாயை நம: ।
ௐஔதா³ஸீந்ய-நிவாரிண்யை நம: । 20।
ௐ அந்த:கரண-ஸம்ஸேவ்யாயை நம: ।
ௐ அச்ச²-ஸ்வச்ச²-ஜலாஶ்ரயாயை நம: ।
ௐ கபிலாக்²ய-நதீ³-ஸ்நிக்³தா⁴யை நம: ।
ௐ கருணா-பூர்ண-மாநஸாயை நம: ।
ௐ காவேரீ-நாம-விக்²யாதாயை நம: । 25।
ௐ காமிதார்த²-ப²ல-ப்ரதா³யை நம: ।
ௐ கும்ப⁴கோ⁴ண-க்ஷேத்ர-நாதா²யை நம: ।
ௐ கௌதுகப்ரத²ம-ப்ரபா⁴யை நம: ।
ௐ க²க³ராஜ-ரதோ²த்ஸாஹ-ரங்க³ஸ்த²ல-ஸுஶோபி⁴தாயை நம: ।
ௐ க²கா³வளி-ஸமாக்ராந்தகல்லோலாவளிமண்டி³தாயை நம: 30।
ௐ க³ஜாரண்ய-ஸுவிஸ்தீர்ண-ப்ரவாஹ-ஜநமோஹிந்யை நம: ।
ௐ கா³யத்ர்யாக்²ய-ஶிலா-மத்³‍த்⁴யாயை நம: ।
ௐ க³ருடா³ஸந-ப⁴க்திதா³யை நம: ।
ௐ க⁴ந-க³ம்பீ⁴ர-நிநாத³-நிர்ஜரப்ராப்த-நிர்ஜ²ராயை நம: ।
ௐ சந்த்³ரபுஷ்கர-மத்⁴யஸ்தா²யை நம: । 35।

ௐ சதுராநந-புத்ரிகாயை நம: ।
ௐ சோலதே³ஶ-ஜநோத்³தா⁴ர-க்³ரீஷ்மகால-ப்ரவாஹிந்யை நம: ।
ௐ சுஞ்சக்ஷேத்ர-ஸமாநீதாயை நம: ।
ௐ ச²த்³மதோ³ஷ-நிவாரிண்யை நம: ।
ௐ ஜம்பூ³த்³வீப-ஸரிச்ச்²ரேஷ்ட²-நதீ³-நத³-க³ரீயஸ்யை நம: । 40।
ௐ ஜ²ங்காரநாத³-ஸம்ஸ்ப்ரு’ஷ்ட-ஷட்பதா³ளி-ஸமாகுலாயை நம: ।
ௐ ஜ்ஞாநைக-ஸாத⁴ந-பராயை நம: ।
ௐ ஞப்திமாத்ரர்தி-ஹாரிண்யை நம: ।
ௐ டிட்டிபா⁴ராவஸ-வ்யாஜ-தி³விஜ-ஸ்துதி-பாத்ரிண்யை நம: ।
ௐ ட²ங்காரநாத³-ஸம்பே⁴த³-ஜ²ர்ஜ²ரீக்ரு’த-பர்வதாயை நம: । 45।
ௐ டா³கிநீ-ஶாகிநீ-ஸங்க⁴நிவாரண-ஸரித்தடாயைநம: ।
ௐ ட⁴க்கா-நிநாத³பாரீண-பார்வதீஶ-ஸமாஶ்ரிதாயை நம: ।
ௐ ணாந்தவாச்ய-த்³விஜாஷ்டாங்க³யோக³-ஸாத⁴ந-தத்பராயை நம: ।
ௐ தரங்கா³வளி-ஸம்வித்³த⁴-ம்ரு’து³-வாலுக-ஶோபி⁴தாயை நம: ।
ௐ தபஸ்விஜந-ஸத்கார-நிவேஶித-ஶிலாஸநாயை நம: । 50।
ௐ தாபத்ரய-தரூந்மூல-க³ங்கா³தி³பி⁴ரபி⁴ஷ்டுதாயை நம: ।
ௐ தா²ந்த-ப்ரமத²-ஸம்ஸேவ்ய-ஸாம்ப³-ஸாந்நித்⁴ய-காரிண்யை நம: ।
ௐ த³யா-தா³க்ஷிண்ய-ஸத்காரஶீல-லோக-ஸுபா⁴விதாயை நம: ।
ௐ தா³க்ஷிணாத்ய-ஜநோத்³தா⁴ர-நிர்விசார-த³யாந்விதாயை நம: ।
ௐ த⁴ந-மாந-மதா³ந்தா⁴தி³-மர்த்ய-நிர்வர்தந-ப்ரியாயை நம: । 55।
ௐ நமஜ்ஜநோத்³தா⁴ர-ஶீலாயை நம: ।
ௐ நிமஜ்ஜஜ்ஜந-பாவநாயை நம: ।
ௐ நாகா³ரிகேது-நிலயாயை நம: ।
ௐ நாநா-தீர்தா²தி⁴-தே³வதாயை நம: ।
ௐ நாரீஜந-மநோல்லாஸாயை நம: । 60।
ௐ நாநாரூப-ப²ல-ப்ரதா³யை நம: ।
ௐ நாராயண-க்ரு’பா-ரூபாயை நம: ।
ௐ நாத³ப்³ரஹ்ம-ஸ்வரூபிண்யை நம: ।
ௐ பராபூ⁴த-ஸமஸ்தாகா⁴யை நம: ।
ௐ பஶு-பக்ஷ்யாதி³-ஜீவநாயை நம: । 65।
ௐ பாபதூலாக்³நி-ஸத்³ரு’ஶாயை நம: ।
ௐ பாபிஷ்ட²ஜந-பாவநாயை நம: ।

ௐ ப²ணீந்த்³ர-கீர்தித-கலாயை நம: ।
ௐ ப²லதா³ந-பராயணாயை நம: ।
ௐ ப³ஹுஜந்ம-தபோ-யோக³-ப²லஸம்ப்ராப்த-த³ர்ஶநாயை நம: । 70।
ௐ பா³ஹுரூப-த்³விபார்ஶ்வஸ்த²-ஸ்வமாத்ரு’க-ஜலார்தி²நாம்-களமக்ஷேத்ர-

ஶால்யந்ந-தா³ந-நிர்ஜித-வித்தபாயை நம: ।
ௐ ப⁴க³வத்க்ரு’த-ஸந்தோஷாயை நம: ।
ௐ பா⁴ஸ்கரக்ஷேத்ர-கா³மிந்யை நம: ।
ௐ பா⁴கீ³ரதீ²-ஸமாக்ரந்த-துலாமாஸ-ஜலாஶ்ரயாயை நம: ।
ௐ மஜ்ஜத்³து³ர்ஜந-ப்ராக்³ஜந்ம-து³ர்ஜயாம்ஹ: ப்ரமார்ஜந்யை நம: । 75।
ௐ மாக⁴-வைஶாகா²தி³-மாஸ-ஸ்நாந-ஸ்மரண-ஸௌக்²யதா³யை நம: ।
ௐ யஜ்ஞ-தா³ந-தப:-கர்மகோடி-புண்ய-ப²ல-ப்ரதா³யை நம: ।
ௐ யக்ஷ-க³ந்த⁴ர்வ-ஸித்³தா⁴த்³யைரபி⁴ஷ்டுத-பத³த்³வயாயை நம: ।
ௐ ரகு⁴நாத²-பத³த்³வந்த்³வ-விராஜித-ஶிலாதலாயை நம: ।
ௐ ராமநாத²புரக்ஷேத்ர-காமதே⁴நு-ஸமாஶ்ரிதாயை நம: । 80।
ௐ லவோத³க-ஸ்பர்ஶமாத்ர-நிர்வாண-பத³-தா³யிந்யை நம: ।
ௐ லக்ஷ்மீ-நிவாஸ-ஸத³நாயை நம: ।
ௐ லலநா-ரத்ந-ரூபிண்யை நம: ।
ௐ லகூ⁴க்ரு’த-ஸ்வர்க³-போ⁴கா³யை நம: ।
ௐ லாவண்ய-கு³ண-ஸாக³ராயை நம: । 85।
ௐ வஹ்நிபுஷ்கர-ஸாந்நித்³‍த்⁴யாயை நம: ।
ௐ வந்தி³தாகி²ல-லோகபாயை நம: ।
ௐ வ்யாக்⁴ரபாத³-க்ஷேத்ர-பராயை நம: ।
ௐ வ்யோமயாந-ஸமாவ்ரு’தாயை நம: ।
ௐ ஷட்கால-வந்த்³ய-சரணாயை நம: । 90।
ௐ ஷட்கர்ம-நிரத-ப்ரியாயை நம: ।
ௐ ஷடா³ஸ்ய-மாத்ரு’-ஸம்ஸேவ்யாயை நம: ।
ௐ ஷடூ³ர்மி-ஜித-ஸோர்மிகாயை நம: ।
ௐ ஸக்ரு’த்ஸ்மரண-ஸம்ஶுத்³த⁴-தாபத்ரய-ஜநாஶ்ரிதாயை நம: ।
ௐ ஸஜ்ஜநோத்³தா⁴ர-ஸந்தா⁴நஸமர்த²-ஸ்வ-ப்ரவாஹிந்யை நம: । 95।
ௐ ஸரஸ்வத்யாதி³-தே³வீபி⁴ரபி⁴வந்தி³த-நிர்ஜ²ராயை நம: ।
ௐ ஸஹ்யஶைல-ஸமுத்³பூ⁴தாயை நம: ।
ௐ ஸஹ்யாஸஹ்ய-ஜந-ப்ரியாயை நம: ।

ௐ ஸங்க³மக்ஷேத்ர-ஸாமீப்யாயை நம: ।
ௐ ஸ்வவஶார்த²-சதுஷ்டயாயை நம: । 100।
ௐ ஸௌப⁴ரிக்ஷேத்ர-நிலயாயை நம: ।
ௐ ஸௌபா⁴க்³ய-ப²ல-தா³யிந்யை நம: ।
ௐ ஸம்ஶயாவிஷ்ட-தூ³ரஸ்தா²யை நம: ।
ௐ ஸாங்கோ³பாங்க³-ப²லோத³யாயை நம: ।
ௐ ஹரி-ப்³ரஹ்மேஶலோகேஶ-ஸித்³த⁴வ்ரு’ந்தா³ர-வந்தி³தாயை நம: । 105।
ௐ க்ஷேத்ர-தீர்தா²தி³-ஸீமாந்தாயை நம: ।
ௐ க்ஷபாநாத²-ஸுஶீதளாயை நம: ।
ௐ க்ஷமாதலாகி²லாநந்த³-க்ஷேம-ஶ்ரீ-விஜயாவஹாயை நம: । 108।
॥ இதி ஶ்ரீகாவேரீ அஷ்டோத்தரஶதநாமாவளி: ॥

உத்தராங்க³பூஜா ।
தூ⁴பம் ।
ரங்க³த்ரயோத்ஸங்க³விராஜமாநே ப்³ரஹ்மாத்³ரிகூடாஶ்ரிததீர்த²க³ர்பே⁴ ।
ஸமஸ்தஸித்³தா⁴ஶ்ரமரம்யதீர்தே² காவேரிகாவேரி மம ப்ரஸீத³ ॥
த³ஶாங்கோ³கு³க்³கு³ளோபேதஸ்ஸுக³ந்தோ⁴க்⁴ராணதர்பண: ।
மருத்³வ்ரு’தே⁴ऽம்ப³காவேரி தூ⁴போயந்தே ஸமர்பித: ॥
தீ³பம் ।
துலாக³தேர்கேதடிநி வராபி⁴ர்க³ங்கா³தி³பி⁴ஸ்ஸேவிதபாத³பத்³மே ।
த்ரிகோடிதீர்தா²ஶ்ரம புஷ்கராட்⁴யே காவேரிகாவேரி மம ப்ரஸீத³ ॥
ஆபோஜ்யோதிஸ்த்வமஸ்யம்ப³கும்ப⁴ஸம்ப⁴வதேஜஸா ।
தேஜ:ப்ரதா³த்ரி காவேரி தீ³போயம் ப்ரதிக்³ரு’ஹ்யதாம் ॥
நைவேத்³யம் । பாணீயம் । ஆபோஶநம் ।
த³தா³ஸி துல்யாபி⁴ரநர்க⁴தா⁴ந்யாந்யஶேஷசோளீயஜநஸ்யதே³வி ।
பு⁴க்திப்ரதே³முக்திவிதா⁴நத³க்ஷே காவேரிகாவேரி மம ப்ரஸீத³ ॥
அந்நம் சதுர்வித⁴ம் ருச்யம் ஶாகவ்யஞ்ஜந ஸம்யுதம் ।
ஸப²லம் ஸக்⁴ரு’தம் பு⁴ங்க்ஷ்வ காவேரி தடிதாம் வரே ॥
ப²லேதி தாம்பூ³லம் ।

நிஜாபி⁴தா⁴நஶ்ரவணாத்³ரு’தாநாம் நிஶ்ஶேஷபாபக்ஷயகாரிணீத்வம் ।
நிதா³க⁴த்ரு’ஷ்ணாதி³ நிராஸ த³க்ஷே காவேரிகாவேரி மம ப்ரஸீத³ ॥
நீராஜநம் ।
பராஶராக³ஸ்த்யவஸிஷ்ட²முக்²யைர்மஹர்ஷிபி⁴ர்மாந்யதபோபி⁴ரம்ப³ ।
த்வமாஶ்ரிதாகர்மட²ஸித்³தி⁴ஹேது: காவேரிகாவேரி மம ப்ரஸீத³ ॥
ஸர்வதீர்தை²ஸ்துலாமாஸே த்வந்நீராஜநபாது³கா ।
நீராஜயாமி ப⁴க்த்யாத்வாம் காவேர்யம்ப³மருத்³வ்ரு’தே⁴ ॥
ப்ரத³க்ஷிணம் ।
மாயூரமத்³‍த்⁴யார்ஜுநகும்ப⁴கோ⁴ணஶ்ரீரங்க³சுஞ்சுஸ்த²லக⁴ட்டகா³த்வம் ।
ஸஸ்யோத்³ப⁴வே ஸிந்து⁴யுதே ஸ்வதந்த்ரே காவேரிகாவேரி மம ப்ரஸீத³ ॥
ப்ரத³க்ஷிணம் கரோமித்வாம் புருஷார்த²ப்ரதா³யிநி ।
த³க்ஷிணாவர்தகஶ்ரீநிவாஸப்ரீதே மருத்³வ்ரு’தே⁴ ॥
நமஸ்காராந் ।
ப்³ரஹ்மாதி³பி⁴ர்தே³வவரைஸ்த்ரிஸந்த்⁴யம் வஸிஷ்ட²பூர்வைர்முநிபி⁴ர்வரிஷ்டை:² ।
நித்யம் க³ஜாரண்யக³தைர்நிஷேவ்யே காவேரிகாவேரி மம ப்ரஸீத³ ॥
நமஸ்தே தடிதாம் முக்²யே நிக³மாக³ம ஸம்ஸ்துதே ।
பாஹிபாஹ்யம்ப³ காவேரி ப்ரபந்நம் மாம் க்ரு’பாத்³ரு’ஶா ॥
ஸுவாஸிநீப்⁴ய: வாயநதா³நாநி ।
ஸுவாஸிநீநாஞ்ச நிஜாஶ்ரிதாநாம் பதிப்ரியத்வஞ்ச ஸுதாதி³வர்க³ம் ।
தா³ஸ்யஸ்யுதா³ரம் ப³ஹுபோ⁴க³பா⁴க்³யம் காவேரிகாவேரி மம ப்ரஸீத³ ॥
நிஜப்ரவாஹாப்ரவலப்³த⁴புண்யப்ரஸித்³த⁴ஸத்கர்மப²லோத³யேந ।
ந்ரு’ணாமபீ⁴ஷ்டார்த²விதா⁴யிநீத்வம் காவேரிகாவேரி மம ப்ரஸீத³ ॥
பாபக்ஷயம் பாரிஶுத்⁴யமாயுராரோக்³யமேவச ।
ஸௌபா⁴க்³யமபிஸந்தாநம் ஜ்ஞாநம் தே³ஹி மருத்³வ்ரு’தே⁴ ॥
இதி ஸம்ப்ரார்த்²ய ॥ ச²த்ரசாமராதி³நாஸம்பூஜ்ய விஸர்ஜயேத் ॥
॥ இதி வ்ரதசூடா³மணௌ காவேரீ பூஜாவிதி: ⁴ ॥

